
Ich sägdr Dankä 

O Herr, ich stah vor dich anä, 

und ich streckä dier, mini Händ entgägä. 

Vo mim Härz bewegt, säg ich lislig dier, 

mi Gott, du bisch so guet zu mier! 

Refrain: Ich sägdr dankä, für all das wo du schänksch, 

ich sägdr dankä, dass du mis Läbä länksch! 

Ich sägdr dankä, das isch z’einzig woni cha, 

dankbar sii, für all das woni ha. 

Ich dankä dier! 

Ich cha ässä, wäni hunger ha, 

we vill Mänschä mönd vor hunger z’Läbä lah. 

Wänn ich das ghörä, machtsmr angscht und duedmr weh, 

all die Mänschä, Herr, bring ich vor dich hi. 

Refrain: 

Ich darf wohnä, imnä schönä warmä Huus, 

doch äs gid Mänschä, denä bliibt nur d’Strass. 

Wän ich das ghörä dänki: „Das chas doch nid sii!“ 

All die Mänschä, Herr, bring ich vor dich hi! 

Refrain: 

Und jetzt stah ich vor dier, 

und weisch du Herr, weisch was wüsch ich mier? 

Ä Wält wo Grächtigkeit und Friedä herrschä dued, 

wo kei Mänsch meh mues zahlä mid sim Bluet!“ 

 Refrain: 


